КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ

Коми Республикаса информатизация да связь комитет йылысь 

_____________________________
         Коми Республикаса Оланподулын  90 статьялöн  мöд юкöнса 7 пункт да «Коми Республикаса чина йöз да олöмö пöртысь власьт органъяс йылысь» Коми Республикаса Оланпасын 26 статьялöн 2 юкöнса 6 пункт вылö подуласьöмöн Коми Республикаса Веськöдлан котыр шуö:

         1. Вынсьöдны Коми Республикаса информатизация да связь комитет йылысь положение содтöдын индöм серти.

         2. Тайö шуöмыс вынсялö сійöс примитан лунсянь.

         Коми Республикаса Юралысь                                     В. Гайзер

         Сыктывкар

         2012 вося лöддза-номъя тöлысь 20 лун

         255 №

ВЫНСЬӦДӦМА

Коми Республикаса Веськöдлан котырлöн

2012 во лöддза-номъя тöлысь 20 лунся 255 №-а шуöмöн

(содтöд)
Коми Республикаса информатизация да связь комитет йылысь

ПОЛОЖЕНИЕ
I. Панас

      1. Коми Республикаса информатизация да связь комитет (водзö – Комитет) лоӧ Коми Республикаса олӧмӧ пӧртысь власьт органӧн, коді информатизация, связь юкӧнын лӧсьӧдӧ да збыльмӧдӧ канму политика,   ладмӧдӧ нормативнӧй инӧда удж, сетӧ канму да муниципальнӧй услугаяс,  координируйтӧ тайӧ туйвизьяс серти Коми Республикаса олӧмӧ пӧртысь власьт орагнъяслысь уджсӧ.

       2. Комитет аслас уджын мыджсьö Россия Федерацияса Оланподув, федеральнöй оланподув оланпасъяс, федеральнöй оланпасъяс, Россия Федерацияса нормативнöй инöда актъяс, Коми Республикаса Оланподув, Коми Республикаса оланпасъяс, Коми Республикаса нормативнöй инöда актъяс, а сідзжö тайö Положение вылö.

         3.  Комитет вöчö ассьыс уджсö кыдзи веськыда, сідзи и федеральнöй олöмö пöртысь власьт органъяскöд,  Коми Республикаса  олöмö пöртысь власьт органъяскöд, Коми Республикаса канму органъяскöд, Коми Республикаын меставывса асвеськöдлан органъяскöд, öтйöза öтувъяскöд да мукöд организациякöд йитöдын.

        4. Комитет сьӧмöн могмӧдсьӧ Коми Республикаса республиканскӧй сьӧмкудлӧн сьӧм тшӧт весьтӧ.

       
5. Комитет лоö юридическöй кывкутысьöн, сылöн эм  Коми Республикаса канму канпаса печать да коми  да роч кывйӧн гижӧм ас нимпаса печать, мукӧд сикас печать, штамп да колана образеца бланок, Россия Федерацияса оланпастэчас серти восьтӧм тшӧтъяс.

       6. Комитет збыльмöдö информатизация да связь юкöнын Коми Республикаса канму учреждениеясса учредительлысь могъяс да уджмогъяс.

        7. Комитетлöн ин (юридическöй инпас): Сыктывкар.

II. Медшӧр могъяс

    8. Комитетлöн уджын медшӧр могъясӧн лоӧны:

 1)  могмӧдны олысьяслысь, Коми Республикаса олӧмӧ пӧртысь власьт органъяслысь, Коми Республикаын меставывса асвеськӧдлан власьт органъяслысь, Коми Республикаын муниципальнӧй учреждениеяслысь, мукӧд организациялысь связь, юӧр сетан ресурсъяслӧн услугаяс дорӧ сибаланлун да юӧр сетан ӧтувъя уджын коланлунъяс;

 2) могмӧдны Коми Республика мутасын канму да муниципальнӧй услугаяс сетӧмын ногтуй да сибаланлун  содтӧм;

3) сетны отсӧг Коми Республика мутасын  юӧр сетан  верктуя технологияяс пыртӧмын, сы лыдын Коми Республикаын электроннӧй  веськӧдлан котыр система сӧвмӧдӧмын;

4) лӧсьӧдны Коми Республика мутасын юӧр сетан котыр сӧвмӧдӧм вылӧ условиеяс.

                                           III. Канму могъяс

9. Тайö Положениелöн II юкöдын индöм могъяс олöмö пöртöм могысь Комитет  збыльмӧдӧ  татшöм канму могъяс:

1)  лӧсьӧдӧ да сетӧ Коми Республикаса Юралысьлы да Коми Республикаса Веськӧдлан котырлы связь, информатизация, канму, муниципальнӧй услугаяс сетан юкӧнын Коми Республикаса оланпасъяслысь, Коми Республикаса мукӧд нормативнӧй инӧда актъяслысь балаяс;

2) лӧсьӧдӧ да примитӧ урчитӧм пӧрадокын нормативнӧй инӧда актъяс, сы лыдын ведомствокостса, кодъяс йитчӧмаӧсь  связь, информатизация, канму, муниципальнӧй услугаяс сетан юкӧнын юалӧмъяскӧд;

3) лӧсьӧдӧ Коми Республикаын юӧр сетан котыр да электроннӧй веськӧдлан котыр сӧвмӧдан стратегия;

4) дасьтӧ да сетӧ урчитӧм пӧрадокын Коми Республикаса Юралысьлы, Коми Республикаса Веськӧдлан котырлы, олӧмӧ пӧртысь федеральнӧй органъяслы юӧр сетан да коммуникационнӧй технологияяс сӧвмӧдан да вӧдитчан серпас да тенденцияяс мониторнг йылысь юӧр;

5) лӧсьӧдӧ Коми Республикаын связь, информатизация, канму, муниципальнӧй услугаяс сетан юкӧн лӧсьыдджыкӧн вӧчӧм сӧвмӧдӧмын виччысяна петкӧдласъяс;

6) лӧсьӧдӧ да сетӧ олӧмӧ пӧртысь федеральнӧй власьт органъясӧ Коми Республика мутасын  связь, информатизация, канму, муниципальнӧй услугаяс сетан юкӧнын федеральнӧй уджтасъяс лӧсьӧдӧм да збыльмӧдӧм кузя вӧзйӧмъяс;

7)  лӧсьӧдӧ Коми Республика мутасын  связь, информатизация, канму, муниципальнӧй услугаяс сетан юкӧнын республиканскӧй дыр кадся торъя мога уджтасъяслысь балаяс, ведомствоса торъя мога уджтасъяс, а сідзжӧ мукӧд мероприятие;

8) нуӧдӧ Коми Республика мутасын   связь, информатизация, канму, муниципальнӧй услугаяс сетан юкӧнын торъя мога федеральнӧй уджтасъяс збыльмӧдӧм кузя мероприятиеяс, кутшӧмъяс пырӧны сылӧн  уджмогъясӧ;

9) лӧсьӧдӧ Коми Республикаын электроннӧй веськӧдлан котырлӧн уджалан юалӧмъяс кузя, канму да муниципальнӧй услугаяс котыртӧм кузя методическӧй, техническӧй документъяс;

10) лӧсьӧдӧ да сетӧ Коми Республикаса Веськӧдлан котырлы связь, информатизация, канму да муниципальнӧй услугаяс сетан юкӧн лӧсьыдджыкӧн вӧчӧм сӧвмӧдӧмӧ инвестиционнӧй ресурсъяс кыскӧм да вӧдитчӧм кузя, сы лыдын канму да асшӧр уджъёртасян механизмъясӧн вӧдитчӧмӧн,  вӧзйӧмъяс;

11) кырымалӧ урчитӧм пӧрадокын  связь, информатизация, канму да муниципальнӧй услугаяс сетӧм котыртан юкӧнын олӧмӧ пӧртысь федеральнӧй власьт органъяскӧд, Коми Республикаын меставывса асвеськӧдлан органъяскӧд, организацияяскӧд   ӧтвылысь уджалӧм да ӧтувъя удж йылысь артмӧдчӧмъяс (сёрнитчӧмъяс);

12) лӧсьӧдӧ да сетӧ Коми Республикаса Веськӧдлан  котырлы  связь, информатизация, канму да муниципальнӧй услугаяс сетӧм котыртан юкӧнын ӧтвылысь уджалӧм да ӧтувъя удж йылысь артмӧдчӧмъяслысь (сёрнитчӧмъяслысь) балаяс, кутшӧмъяс кырымавсьӧны Коми Республикаса Веськӧдлан котыр да организацияяс костын, а сідзжӧ Коми Республикаса Веськӧдлан котыр да Россия Федерацияса субъектъяс костын;

13) сетӧ Коми Республикаса Веськӧдлан котырлы  связь, информатизация, канму да муниципальнӧй услугаяс сетӧм котыртан юкӧнын ӧтвылысь уджалӧм да ӧтувъя удж йылысь артмӧдчӧмъяс (сёрнитчӧмъяс), кутшӧмъяс кырымавсьӧны Коми Республикаса Веськӧдлан котыр да организацияяс костын, а сідзжӧ Коми Республикаса Веськӧдлан котыр да Россия Федерацияса субъектъяс костын, олӧмӧ пӧртӧм (збыльмӧдӧм) йылысь юӧр;

14) нуӧдӧ  информатизация,  муниципальнӧй услугаяс сетӧм котыртан юкӧнын  юалӧмъяс серти Коми Республикаын меставывса асвеськӧдлан органъяслы методическӧй отсӧг сетӧм кузя мероприятиеяс;

15) сетӧ юӧр да велӧдӧ  олысьясӧс Коми Республикаын юӧр сетан котырлӧн да электроннӧй веськӧдлан котырлӧн позянлунъясӧ да инструментъясӧн  вӧдитчӧмӧ;

        16) нуӧдӧ Коми Республика мутасын связь, информатизация, канму да муниципальнӧй услугаяс сетӧм котыртан юкӧнын  юӧалӧмъяс серти конгрессъяс, семинаръяс, выставкаяс да мукӧд мероприятие;

          17)  индӧ Коми Республикаса олӧмӧ пӧртысь власьт органъяслы, Коми Республикаса канму учреждениеяслы да Коми Республикаса ӧтувъя канму предприятиеяслы юӧр сетан системаяслысь да юӧр сетан ресурсъяслысь ӧтувъя корӧмъяс да лӧсьӧдан, вӧдитчан да веськӧдлан пӧрадок да сёрнитчӧ найӧс ньӧбигӧн юӧр сетан системаяс да юӧр сетан ресурсъяс дорӧ корӧмъяс;

      18) паськӧдӧ Коми Республикаса олӧмӧ пӧртысь власьт органъяслӧн уджалан туйвизьяс кузя юӧр сетан официальнӧй материалъяслысь процесс;  

     19) котыртӧ Коми Республикаса олӧмӧ пӧртысь власьт органъясын автомативзация процессъяс;

    20) котыртӧ   юӧр сетан системаяс да юӧр сетан ресурсъяс эксплуатируйтӧм да сопровождайтӧм, а сідзжӧ могмӧдӧ Коми Республикаса олӧмӧ пӧртысь власьт органъясын да Коми Республикаса канму учреждениеясын лицензия серти лӧсялӧмсӧ;

         21)  нуӧдӧ Коми Республикаса канму учреждениеӧн, кодкӧд йитӧдын Комитет збыльмӧдӧ учредительлысь могъяс да уджмогъяс, Коми Республикаса юӧр сетан системаяслысь юӧр сетан безопасносьт могмӧдӧм кузя удж, а сідзжӧ юӧръяс, кодъяс лоӧны оланпасӧн видзан гусяторйӧн,  дорйӧм могмӧдӧм кузя, канму гусяторйӧн лоысь юӧръяс дорйӧм могмӧдӧм кузя удж кындзи, уджъяс;

        22) эскӧдӧ  Коми Республикаса канму учреждениеӧн, кодкӧд йитӧдын Комитет збыльмӧдӧ учредительлысь могъяс да уджмогъяс, эскӧдысь шӧринъяслӧн уполномочитӧм йӧзлысь налӧн сетӧм сертификатъясас электроннӧй цифрӧвӧй кырымпасъяслысь ключьяссӧ;

          23)  нуӧдӧ  Коми Республикаса канму учреждениеӧн, кодкӧд йитӧдын Комитет збыльмӧдӧ учредительлысь могъяс да уджмогъяс, Коми Республика мутасын эскӧдысь шӧринъяслӧн сертификатъясас кырымпасъясса ключьяслысь ӧтувъя канму реестр да Коми Республикаын канму власьт органъясса уполномитӧм йӧзлысь сертификатъясас кырымпасъяслӧн ключьяслысь реестр;

          24) веськӧдлӧ «Веськӧдлӧм» юӧр сетан канму автоматизируйтӧм дінму сегментӧн;

       25) нуӧдӧ Коми Республикаса мутасын ведомствокостса электроннӧя ӧтув уджалӧн котыртӧм кузя удж;

       
26) нуӧдӧ Коми Республикаын канму  да муниципальнӧй услугаяс сетан  уна функцияа шӧринъяслӧн (УФШ) везъяс лӧсьӧдӧм да сӧвмӧдӧм кузя удж;

       27)  нуӧдӧ Коми Республика мутасын быдлаӧ лӧсялан электроннӧй картаяс (БЛЭК) лэдзӧм, сетӧм да могмӧдӧм кузя удж;

      
28) котыртӧ Коми Республика мутасын канму да муниципальнӧй услугаяс сетан процессъяслысь электроннӧй сикасӧ вуджӧдӧм;

        
29) лӧсьӧдӧ, прӧверитӧ да йӧзӧдӧ «Канму да муниципальнӧй услугаяслӧн (могъяслӧн) федеральнӧй реестр» юӧр сетан федеральнӧй канму системаӧ юӧръяс, кутшӧмъясӧс индӧма «Канму да муниципальнӧй услугаяслӧн (могъяслӧн) федеральнӧй реестр» юӧр сетан федеральнӧй канму система йылысь положениелӧн 4 да 5 пунктъясса «а» - «в» пунктувъясын, мый вынсьӧдӧма Россия Федерацияса Веськӧдлан котырлӧн 2011 во йирым тӧлысь 24 лунся 861 №-а шуӧмӧн;

         30) нуӧдӧ урчитӧм пӧрадокын канму услуга сетан административнӧй уджаланартъяслӧн балаяслысь, мый лӧсьӧдӧма Коми Республикаса олӧмӧ пӧртысь власьт органъясӧн, экспертиза;

          31) лӧсьӧдӧ да сетӧ олӧмӧ пӧртысь федеральнӧй власьт органӧ, коді веськӧдлӧ пошта йитӧд юкӧнын уджӧн, Коми Республика мутасны пошта йитӧд везъяс бурмӧдӧм да сӧвмӧдӧм йылысь вӧзйӧмъяс;

          32) сёрнитчӧ Коми Республика мутасын федеральнӧй пошта йитӧдса организацияяслӧн пошта йитӧд объектъясын уджаланног йылысь;

       33) лӧсьӧдӧ да сетӧ Коми Республикаса Веськӧдлан котырлы Коми Республикаса олӧмӧ пӧртысь власьт органъясын, Коми Республикаса Юралысьӧн либӧ Коми Республикаса Веськӧдлан котырӧн лӧсьӧдӧм Коми Республикаса канму органъясын йитӧдӧн вӧдитчӧмлӧн техническӧй оптимизация кузя вӧзйӧмъяс;

     
34) дасьтӧ да сетӧ Коми Республикаса экономика сӧвмӧдан министерствоӧ  связь, информатизация, канму да муниципальнӧй услугаяс сетӧм лӧсьыдджыкӧн вӧчан юкӧнын наука да туялан уджъяслӧн верктуя туйвизьяс серти вӧзйӧмъяс;

     
35) координируйтӧ Коми Республикаса олӧмӧ пӧртысь власьт органъясӧн, Коми Республикаын меставывса асвеськӧдлан власьт органъясӧн, Коми Республикаса канму учреждениеясӧн да Коми Республикаса муниципальнӧй учреждениеясӧн геоинформационнӧй системаясӧн, навигационно-юӧр сетан системаясӧн вӧдитчӧм кузя, национальнӧй навигационнӧй ыджыд спутника системаӧн  (ГЛОНАСС)  вӧдитчӧмын техническӧй решениеяс кузя вӧчӧмторъяс;

         36) збыльмӧдӧ урчитӧм пӧрадокын Комитетлысь удж могмӧдӧм могысь вузӧс вайӧм, удж вӧчӧм да услугаяс сетӧм вылӧ, кытчӧ пырӧны научнӧй да туялана, опытно-конструкторскӧй да технологическӧй удж, лӧсьӧдӧм да иналӧм кузя  канму заказ вӧчысьлысь могъяс;
       37) Коми Республикаса канму коланлунъяслы тӧваръяс вайӧм, удж вӧчӧм, услугаяс сетӧм  вылӧ заказъяс иналігӧн  нуӧдӧ донъяслысь да вузӧс номенклатуралысь (сикасъяслысь, услугаяслысь) мониторинг, индӧм заказъяс прогнозируйтӧм, планируйтӧм, сьӧмкудалӧм, контрактируйтӧм да администрируйтӧм; 

         
 38) збыльмӧдӧ Коми Республикаса республиканскӧй сьӧмкудлӧн сьӧмӧн шӧр вӧдитчысьлысь да босьтысьлысь могъяс Комитет, Коми Республикаса канму учреждениеяс, кодъяскӧд йитӧдын Комитет збыльмӧдӧ учредительлысь могъяс да уджмогъяс,  видзӧм вылӧ да Комитетлы сетӧм могъяс збыльмӧдӧм вылӧ торйӧдӧм сьӧм юкӧнын; 

        39) нуӧдӧ Россия Федерацияса оланпастэчас да Коми Республикаса нормативнӧй инӧда актъяс серти йӧзӧдны позьтӧм сикаса юӧр сетан ресурсъяс дорйӧм кузя, сы лыдын персональнӧй юӧръяс, а сідзжӧ канму гусяторйӧн лоысь юӧръяс, мероприятиеяс;

             40) нуӧдӧ Комитетлӧн мобилизационнӧй дасьтысьӧм да мобилизация кузя мероприятиеяс, пӧртӧ олӧмӧ канму учреждениеясын, кӧні учредительлысь могъяс да уджмогъяс збыльмӧдӧ Комитет, мобилизационнӧй мероприятиеяс бӧрся видзӧдӧм да методическӧя могмӧдӧм;

     
 41) нуӧдӧ гражданскӧй оборона кузя мероприятиеяс Коми Республикаын гражданскӧй оборона котыртӧм да нуӧдӧм кузя положение серти, мый вынсьӧдӧма Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн;

     42) нуӧдӧ Коми Республика мутасын удж видзан юкӧнын канму политикалысь шӧр туйвизьяс олӧмӧ пӧртӧм кузя компетенцияӧ пырысь мероприятиеяс, мый индӧма «Удж видзан юкӧнын ӧткымын юалӧм йылысь» Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧмӧн;

     43) нуӧдӧ  Коми Республикаын терроризмлы паныд удж нуӧдысь комиссиялӧн решениеяс серти терроризмысь да экстремизмысь, минимизацияысь да налӧн бӧртасъясысь видзӧм кузя мероприятиеяс;

   44) нуӧдӧ Комитетын да канму учреждениеясын, кутшӧмъясын учредительлысь могъяссӧ да уджмогъяссӧ збыльмӧдӧ Комитет, пӧжарысь видзчысян мераяс лӧсьӧдӧмын да збыльмӧдӧмын могмӧдӧм кузя мероприятиеяс;

  45) могмӧдӧ Коми Республикаса Юралысьлысь да Коми Республикаса Веськӧдлан котырлысь Комитетлӧн удж юкӧнӧ пырысь юалӧмъяс кузя тшӧктӧмъяссӧ, мыйясӧс сетӧма Россия Федерацияса Президентлысь тшӧктӧмъяссӧ да индӧмъяссӧ олӧмӧ пӧртӧм могысь «Россия Федерацияса Президентлӧн тшӧктӧмъяс да индӧмъяс збыльмӧдӧмсӧ котыртӧм бурмӧдӧм кузя мераяс йылысь» Россия Федерацияса Президентлӧн 2011 во рака тӧлысь 28 лунся 352 №-а Индӧд олӧмӧ пӧртӧм могысь,  колана ногӧн збыльмӧдӧм;

 46) пӧртӧ олӧмӧ Коми Республикаса Юралысьлӧн да Коми Республикаса Веськӧдлан котырлӧн решениеяс серти мукӧд мог.

IV. Канму услугаяс

10. Тайö Положениелöн II юкöдын индöм могъяс олöмö пöртöм могысь, Комитет сетӧ татшöм канму услугаяс:

1) видлалӧ Комитетӧ воӧм гражданалысь шыӧдчӧмъяс;

2) сетӧ Комитетлӧн архивнӧй документъяс серти гражданалӧн да юридическӧй кывкутысьяслӧн корӧмъяс кузя архивнӧй справкаяс, архивнӧй копияяс, архивнӧй выпискаяс.
V. Инöдъяс

11. Урчитӧм удж юкӧнын канму могъяс олӧмӧ пӧртӧм, канму услуга сетӧм могысь Комитетлӧн эм инӧд:

1) корны да босьтны Коми Республикаса канму власьт органъяслысь, меставывса асвеськӧдлан органъяслысь да организацияяслысь юӧр, сы лыдын электроннӧйӧс, мый колӧ ассьыс могъяс олӧмӧ пӧртӧм вылӧ;

2) кыскыны  Комитетлӧн  удж юкӧнӧ пырысь юалöмъяс решитöм вылö наукаса да мукöд организацияöс, учёнöйясöс да специалистъясöс;

3)  лöсьöдны координационнöй, сöвещайтчан да экспертнöй органъяс (сöветъяс, коллегияяс, комиссияяс да уджалан группаяс) Комитетлӧн удж юкӧнӧ пырысь юалӧмъяс кузя.
VI. Удж котыртöм

12. Комитетӧн веськӧдлӧ юрнуӧдысь (водзӧ - Комитетса юрнуӧдысь), кодӧс индӧ чинӧ да мездӧ чинысь Коми Республикаса Юралысь.

13. Комитетса юрнуӧдысь:

1) юрнуӧдӧ  Комитетлӧн  уджӧн ӧткӧн веськӧдлан подув вылын;

         2) эсканпастöг урчитöм пöрадок серти петкöдлö Комитетсö Коми Республикаса олöмö пöртысь власьт органъяскöд, Коми Республикаса  канму органъяскöд, Коми Республикаын меставывса асвеськöдлан органъяскöд да организацияяскöд, ёрдын,  сеталö эсканпасъяс, восьтö банкъясын Комитетлысь тшöтъяс,  кырымалö сделкаяс  да мукöд юридическöй удж, мый урчитöма оланпастэчасöн;

          3) вöдитчö оланпастэчас серти вынсьöдöм ассигнованиеясö пырысь финансӧвöй средствоясöн, мый торйöдöма Комитетлы Коми Республикаса республиканскöй сьöмкудйын лöсялана финансöвöй во вылö, а сідзжö Комитет сайын индöм эмбурöн;
          4) примитö удж вылö да мездӧ уджысь Комитетса уджалысьясöс;
          5)  индӧ чинӧ да мездӧ чинысь Коми Республикаса канму учреждениеса юрнуӧдысьясӧс, кодъяскöд йитöдын Комитет збыльмöдö учредительлысь могъяс да уджмогъяс, кырымалö, вежö да дугöдö накӧд уджалан сёрнитчӧмъяс;

            6) вынсьӧдӧ сьӧмкуд ассигнованиеяс серти,  мый арталӧма Коми Республикаса республиканскӧй сьӧмкудйын  лӧсялана финансӧвӧй во вылӧ, Комитетлысь сьӧмкуд смета;

           7) вынсьöдö уджалысьяслöн урчитöм медуна штат лыд да уджысь мынтысян фонд серти Комитетлысь тэчас да штатнöй расписание;

          8) вынсьӧдӧ Комитетлöн тэчаса юкӧдув йылысь положениеяс, а сідзжö Комитетса уджалысьяслысь чина уджаланартъяс;

          9) решайтö Россия Федерацияса оланпастэчас да Коми Республикаса гражданскöй канму служба йылысь оланпастэчас серти Комитетын гражданскöй канму служба прöйдитöмкöд йитчöм юалöмъяс;

         10) решайтӧ Комитетса уджалысьясӧс ошкан мераяс да дисциплинарнӧй кывкутан мераяс примитӧм кузя юалӧмъяс;

        11) збыльмöдö мукöд уджмог оланпастэчас серти.

     14. Комитетса юрнуöдысьлöн эм вежысь, кодöс индöны чинӧ да мездӧны чинысь Россия Федерацияса оланпастэчасӧн да Коми Республикаса оланпастэчасӧн урчитӧм  пӧрадокын.

        
Комитетса юрнуöдысьöс вежысь уджалӧ Комитетлöн нимсянь эсканпастӧг Комитетса юрнуöдысьöн индӧм инӧдъяс да могъяс серти.

     Комитетса юрнуöдысьлöн недыр кадся абутӧмлун дырйи  сылысь могъяссӧ пӧртӧ олӧмӧ Комитетса юрнуöдысьöс вежысь.

    Комитетса юрнуöдысьлöн   прӧст чин эмлун дырйи Комитетса юрнуöдысьлысь могъяс сувтӧдӧм  йылысь решение примитсьӧ Коми Республикаса Юралысьӧн.                

          
 15. Комитетлöн медуна штат лыдыс урчитсьӧ Коми Республикаса Веськӧдлан котырӧн. 

       16. Комитетлöн котыртан юкӧнӧ пырӧны татшӧм тэчас юкӧдувъяс (юкöнъяс, секторъяс):

           1) информатизация да связь юкöнын торъя мога уджтасъяс збыльмöдан юалöмъяс кузя;

        
2) методология, стандартъяс да техническöй архитектура юалöмъяс кузя;

          3) эксплуатируйтöм да мониторинг котыртан юалöмъяс кузя;
    4) юкöна да ведомствоса информатизация, юöр сетан котыръяслöн институтъяслы отсöг сетан юалöмъяс кузя;
          5) кадръясöн да административно – котыртöм могмöдан юалöмъяс кузя.
         17. Комитет  уджлысь  пытшкöсса уджсӧ индöны Комитетса уджаланартöн.

___________________________________

Исп. Шомысова А.А., 15350 зн.

